
RREGULLORE
PËR
FUNKSIONIMIN E GRUPIT NDËRMINISTROR TË PUNËS (GNP), PËRGJEGJËS PËR PËRGATITJEN, HARTIMIN DHE NDJEKJEN E ZBATIMIT TË STRATEGJISË NDËRSEKTORIALE TË PARANDALIMIT, LUFTËS KUNDËR KORRUPSIONIT DHE QEVERISJES TRANSPARENTE, NË KUADËR TË STRATEGJISË KOMBËTARE PËR ZHVILLIM DHE INTEGRIM
I. Struktura e përgatitjes dhe hartimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente dhe Planeve të Integruara (1 ose disa vjecare ) të veprimit për zbatim të saj.
Strukturat e ngritura që bashkëpunojnë gjatë procesit të përgatitjes, hartimit dhe ndjekjes së zbatimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente dhe Planeve të Integruara (1 ose disa vjecare) të veprimit për zbatim të saj, janë:

1. Grupi Ndërministror i Punës (Struktura drejtuese e vendimmarrëse në nivel politik)

2. Grupi Ndërministror Teknik i Punës (Struktura e punës në nivel ekspertësh)

3. Grupi Këshillimor (struktura konsultative)

4. Sekretaria e Grupit Ndërministror të Punës (struktura mbështetëse teknike dhe logjistike)

II. Misioni i GNP të Strategjisë Ndërsektoriale të Parandalimit, Luftës kundër Korrupsioni dhe Qeverisjes Transparente 
Misioni i Grupit Ndërministror të Punës është drejtimi në nivel politik, bashkërendimi i procesit të përgatitjes, hartimit dhe zbatimit të Strategjisë Ndërsektoriale të Parandalimit, Luftës kundër Korrupsioni dhe Qeverisjes Transparente dhe Planeve të Integruara (1 ose disa vjecare) të veprimit, në kuadër të Strategjisë Kombëtare për Zhvillim dhe Integrim (SKZHI), si edhe përcaktimi i vizionit përparësive dhe synimeve strategjike të kësaj reforme. 
III. Rregullat e funksionimit të GNP të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
1. Grupi Ndërministror i Punës për hartimin dhe zbatimin e Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente do të mblidhet në bazë të kërkesës së Kryetarit, sa herë e vlerëson ai të nevojshme. Rekomandohet, që këto takime të bëhen minimalisht një herë (çdo muaj) para miratimit, dhe një herë (në 2 muaj) pas miratimit të Strategjisë Ndërsektoriale, ose sipas kërkesës së kryetarit;.

2. Pjesëmarrja në mbledhje e anëtarëve të GNP-së duhet të jetë e plotë. 

3. Në rast të pamundësisë së pjesëmarrjes në mbledhjen e radhës të njërit prej anëtarëve të GNP-së, duhet të delegohet një anëtari të Grupit Teknik ose Sekretarit të Përgjithshëm që të asistojë në atë mbledhje, për të siguruar nivelin e duhur të bashkëpunimit dhe transmetimin e plotë të vendimeve, çështjeve dhe problemeve të diskutuara. 

4. Komentet mbi çështjet e përfshira në rendin e ditës do të depozitohen me shkrim në Sekretarinë e Grupit Ndërministror të Punës. 

IV. Funksionet e GNP të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente 
1. Të koordinojë procesin e hartimit dhe zbatimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente, sipas procedurave të parashtruara në “Manualin për Përgatitjen e Strategjisë Kombëtare për Zhvillim dhe Integrim, Strategjive Sektoriale dhe Ndërsektoriale”. 
2. Të përcaktojë vizionin, prioritetet dhe synimet strategjike për Strategjinë Ndërsektoriale të Parandalimit, Luftës kundër Korrupsionit dhe Qeverisjes Transparente 

3. Në përfundimin e procesit të hartimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente, t’i sugjerojë kryetarit te GNP-së përgjegjësitë përkatëse për zbatimin e plotë apo të pjesëve të kësaj strategjie, nëpërmjet ngritjes së grupit (eve) të veçanta pune ose strukturave funksionale te përhershme në Ministritë e linjës;

4. Të monitorojë punën e grupeve të lartpërmendura.
5. T’i propozoje kryetarit te GNP-së ngritjen e një Grupi Këshillimor dhe, nën drejtimin e sekretariatit teknik, të organizojë strukturën e konsultimeve me këtë Grup.

6. Cdo anëtar i Grupit Ndërministror të Punës, paraqet projektin final të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente, për miratim nga Këshilli i Ministrave, në përputhje me standartet e paraqitura në Udhëzimin për Përgatitjen e Strategjisë Kombëtare për Zhvillim dhe Integrim (SKZHI);

7. Pas miratimit të strategjisë ndërsektoriale, Grupi Ndërministror i Punës do të:

i) Sigurohet në lidhje me zbatimin e strategjisë nëpërmjet mbledhjeve periodike dhe raportimeve në bazë të fushave dhe sektorëve;
ii) Vazhdojë me procesin e konsultimeve me Grupin Këshillimor;
iii) Menaxhojë procesin e monitorimit dhe vlerësimit për zbatimin e strategjisë; 

iv) Organizojë sipas kërkesës mbledhje për një shqyrtim të strategjisë. 

8. GTP dhe Sekretariati teknik, mbështetur në vizionin dhe synimet strategjike të përcaktuara nga Grupi Ndërministror i Punës, do të përgatisë Strategjinë Ndërsektoriale dhe do të vazhdojë punën, sipas vendimeve të marra nga Grupi Ndërministror i Punës. Ministri kryetar i GNP-së  do të:

i) Mbështesë përgatitjen e strategjisë ndërsektoriale dhe Planeve të Integruara (1 ose disa vjecare).

ii) Menaxhojë procesin e  konsultimeve me Grupin Këshillimor dhe Institucionet e Pavarura . 

iii) Sigurojë që nuk ndodhet asnjë mospërputhje ndërmjet strategjisë ndërsektoriale dhe strategjive sektoriale të ministrive pjesëmarrëse. Me fjalë të tjera, të sigurohet që të gjitha aktivitetet të jenë të përfshira në strategjitë sektoriale të ministrive ose agjensive/enteve përkatëse implementuese. 

RREGULLORE

PËR
FUNKSIONIMIN E GRUPIT NDËRSEKTORIAL TEKNIK TË PUNËS (GNTP) PËR PËRGATITJEN, HARTIMIN DHE NDJEKJEN E ZBATIMIT TË STRATEGJISË NDËRSEKTORIALE TË PARANDALIMIT, LUFTËS KUNDËR KORRUPSIONIT DHE QEVERISJES TRANSPARENTE, NË KUADËR TË STRATEGJISË KOMBËTARE PËR ZHVILLIM DHE INTEGRIM.
I. Struktura e përgatitjes dhe hartimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
Strukturat e ngritura që bashkëpunojnë gjatë procesit të përgatitjes, hartimit dhe ndjekjes së zbatimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente dhe Planeve të Integruara (1 ose disa vjecare) janë:

1. Grupi Ndërministror i Punës (Struktura drejtuese e vendimmarrëse në nivel politik)

2. Grupi Teknik i Punës (Struktura e punës në nivel ekspertësh)

3. Grupi Këshillimor Joqeveritar (struktura konsultative)

4. Sekretaria e Grupit Ndërministror të Punës (struktura mbështetëse teknike dhe logjistike)

II. Funksioni i GNTP të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
Funksioni i Grupit Teknik të Punës, është të asistojë GNP-në, nëpërmjet ekspertizës së anëtarëve përfaqësues të këtij grupi, lidhur me ecurinë e përpjekjeve për të parandaluar, luftuar fenomenin e korrupsionit në fushat përkatëse.
III. Rregullat e funksionimit të GTP të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
1. Grupi Teknik i Punës do të mblidhet në bazë të kërkesës së Kryetarit, sa herë e vlerëson ai të nevojshme.
2. Pjesëmarrja në mbledhje e antarëve të GTP duhet të jetë e plotë. 
3. Në rast të pamundësisë së pjesëmarrjes në mbledhjen e rradhës, të njërit prej antarëve të GTP, ai duhet të parashtrojë komentet e tij lidhur me çështjet e njoftuara në rendin e ditës me anë të procedurës me shkrim, drejtuar Sekretarisë së Grupit Ndërministror të Punës. Po nëpërmjet procedurës me shkrim, ai do të njoftohet nga Sekretaria e Grupit Ndërministror të Punës lidhur me diskutimet, vendimet dhe detyrat e lëna në mbledhjen në fjalë. 
4. Të gjitha informacionet, diskutimet dhe sugjerimet mbi strategjitë sektoriale dhe inputet e tyre për Strategjinë Ndërsektoriale të Parandalimit, Luftës kundër Korrupsionit dhe Qeverisjes Transparente, draftin e saj do t’i paraqiten për diskutim e miratim GNP-së. Përputhjet ndërmjet Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente dhe strategjive sektoriale të ministrive përfshirëse, do të paraqiten me shkrim dhe do të depozitohen pranë Sekretarisë së Grupit Ndërministror të Punës.

IV. Detyrat e GNTP të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
GNTP-ja e Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente ka për detyre të:
· Të ofrojë asistencën e nevojshme teknike, që do të shërbejë për vendimarrjen e Grupit  Ndërministror të Punës; 

· Të sigurojë Ndjekjen e Udhëzimeve në Manualin për Përgatitjen e Strategjisë Kombëtare për Zhvillim dhe Integrim, Strategjive Sektoriale dhe Ndërsektoriale, gjatë diskutimeve të GNP-së. 

· Të negociojë me stukturat këshillmore gjatë procesit të formulimit të Strategjive Sektoriale, për të siguruar përputhjen e rekomandimeve të tyre me synimet dhe objektivat e Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
· Të mblidhet dhe diskutojë për hartimin e planeve ministeriale të punës me qëllim hartimin e politikave sektoriale antikorrupsion. 

· Të bjerë dakort për hartimin e propozimeve të përbashkëta përsa i përket objektivave dhe cështjë ndërsektoriale të cilat kerkojnë zbatim nga më shumë se një institucion dhe të kërkojë miratimin e tyre nga GNP
· T’i propozojë GNP-së një version përfundimtar të Planit të Integruar të punës
· Të raportojë pranë SGNP sipas afateve të vendosura në Urdhërin e Kryeministrit Nr. 173 datë 27.09.2010, dhe sipas kërkesave të SGNP-se. 

RREGULLORE

PËR

FUNKSIONIMIN E SEKRETARISË SË GRUPIT NDËRMINISTROR TË PUNËS (SGNP) NË MBËSHTETJE TË GRUPIT NDËRMINISTROR TË PUNËS DHE GRUPIT TEKNIK TË PUNËS PËR PËRGATITJEN, HARTIMIN DHE NDJEKJEN E ZBATIMIT TË STRATEGJISË NDËRSEKTORIALE TË PARANDALIMIT, LUFTËS KUNDËR KORRUPSIONIT DHE QEVERISJES TRANSPARENTE, NË KUADËR TË STRATEGJISË KOMBËTARE PËR ZHVILLIM DHE INTEGRIM.
I. Funksioni i SGNP- së të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
Funksioni i Sekretarisë së Grupit Ndërministror të Punës, është të sigurojë mbështetje logjistike, duke asistuar në organizimin dhe mbarëvajtjen e aktiviteteve të GNP-së dhe GTP-së, gjatë gjithë procesit të përgatitjes, hartimit dhe monitorimit të zbatimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente dhe Planeve të Integruara (1 ose disa vjecare).
II. Përbërja e SGNP
SGNP do të përbehet nga përfaqesues të:

1. Departamentit të Kontrollit të Brendshëm Administrativ dhe Antikorrupsion,

2. Kabinetit të Ministrit të Inovacionit dhe TIK,

3. Departamentit të Bashkërendimit te Strategjive dhe Koordinimit të Ndihmes së Huaj. 
4. Ministrisë së Integrimit Evropian
5. Ministrisë së Drejtësisë
Departamenti i Kontrollit të Brendshëm Administrativ dhe Antikorrupsion, do të luajë rol kryesor në Sekretariatin për Strategjinë Ndërsektoriale të Parandalimit, Luftës kundër Korrupsionit dhe Qeverisjes Transparente për sa i përket asistencës teknike në fushën e antikorrupsionit. SGNP do të kryesohet nga përfaqësuesi i këtij departamenti. 
III.  Detyrat e SGNP- së të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente. 
SGNP ka për detyrë:

1. Koordinimi i punës së GNP-së dhe GNTP-së
· Të sigurojë organizimin e mbledhjeve të GNP-së dhe GNTP-së me bazën e nevojshme logjistike dhe të asistojë në mbledhjet e tyre duke mbajtur protokollin dhe zbardhur vendimet dhe detyrat e përcaktuara.
· Të përgatisë  njoftimet dhe materialet për çdo mbledhje të GNP-së dhe GNTP-së dhe sigurojë shpërndarjen e tyre në kohë tek të gjithë anëtarët dhe pjesëmarrësit e ftuar të strukturave të tjera të përgatitjes dhe hartimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
· Të mbajë korrespondencën ndërmjet GNP-së, GNTP-së, Grupit Këshillimor,  Ministrive pjesëmarrëse dhe Departamentit të Bashkërendimit të Strategjive dhe Koordinimit të Ndihmës së Huaj, gjatë gjithë procesit të përgatitjes dhe hartimit të Strategjisë Ndërsektoriale të Parandalimit, Luftës kundër Korrupsionit dhe Qeverisjes Transparente
· Të shërbejë si pikë kontakti dhe koordinuese e të gjitha veprimeve dhe aktiviteteve të GNP-së dhe GNTP-së. 
2. Përgatitja e Planeve të integruara të Punës:
· Të funksionojë si mbledhës i projekt-planeve  të integruara të punës së ministrive të linjës dhe institucioneve të tjera të vartësisë (duke rënë dakort me to) për të hartuar dhe zbatuar plane dhe politika antikorrupsion sipas fushave dhe sektorëvë të ndryshëm.  

· Të kryejë analiza fillestare të projek-plan veprimeve të dorëzuara nga ministritë e linjes duke komunikuar me ministritë e linjës për sigurimin e informacioneve shtesë.

· Të  koordinojë punën e GNTP me qëllim diskutimin dhe hartimin e projekt- planeve  të integruara të punës. 
· T’i dorëzojë GNP-së Planin e Integruar të Punës me qëllim diskutimi dhe miratimi në mbledhjen e rradhës. 
3. Monitorimi i zbatimit të planeve të integruara të punës :

· Të funksionojë si mbledhës i raporteve të zbatimit të planeve të integruara të punës së ministrive të linjës dhe institucioneve të tjera të vartësisë (duke rënë dakort me to) 

· Të analizojë raportet e zbatimit, duke komunikuar me ministritë e linjës për sigurimin e informacioneve shtesë me qëllim verifikimin e raporteve të zbatimit (psh. Kërkesë për statistika) 

· Të hartojë dhe publikojë Raportin një ose disa vjecar të zbatimit, bazuar në raportet e dërguara zyrtarisht nga ministritë e linjës apo institucione të tjera të përfshira në këtë proces. 

